
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном 
мире предпринимательские навыки. Так, на содействие малому бизнесу 
школьников было выделено более 200 грантов. Для поддержки талантливых 
и мотивированных детей Фонд неоднократно выделял гранты на обучение 
в Международной школе «Мирас» и в Astana IT University, а также помог 
казахстанским школьникам принять участие в престижном конкурсе «USTEM 
Robotics» в США. Авторские работы в рамках проекта «Тәлімгер», которому 
Фонд оказал поддержку, легли в основу учебной программы, учебников и 
учебно-методических книг по предмету «Основы предпринимательства и 
бизнеса», преподаваемого в 10-11 классах казахстанских школ и колледжей. 

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 

грамотности и предпринимательского мышления у нового поколения 
граждан страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Annotation. the article analyzes the textbooks of the Kazakh language of basic
and general secondary schools and substantiates the requirements for the textbook. 
The advantages of working with the textbook and oral and written forms of tasks 
related to the text were presented. The subject of the Kazakh language in the content 
of the updated education system is assigned the task of creating functional literacy of 
students, performing the function of communication, integration between subjects. 
The progress of this task depends on the correct formation of the training program 
and the textbook. A variety of problems in society are combined in the textbook 
of the Kazakh language. It is known that each text embedded in the textbook is 
selected with great taste and is filtered by different criteria. Sometimes this taste 
is flawed, and the fact that the filter remains thin makes the belly sad. Works on 
the basis of texts on lexical topics embedded in textbooks of the Kazakh language 
form moral qualities, aesthetic taste, national individual mentality, innovation and 
curiosity, etc.through the development of reading, writing, listening, pronunciation 
skills.  The article focused on the lexical, grammatical features of the texts included 
in the textbooks of the Kazakh language, analyzed the educational, educational and 
developmental goals of these texts. For each class, an overview of the types of work 
with texts embedded in the textbook was given. In addition, it has been hypothesized 

the consequences of lexical topics being more important than grammatical ones. At 
the same time, it was concluded that it is correct to adhere to the principle of teaching 
the Kazakh language as a native language in schools where teaching is conducted in 
the Kazakh language.   

Keywords: secondary school, Kazakh language, textbook, text, didactics

Аннотация. Мақалада негізгі және жалпы орта мектептерінің қазақ тілі
пәні оқулықтарына талдау жасалып, оқулыққа қойылатын талаптар негізделді. 
Оқулықпен жұмыс жүргізудің артықшылығы мен мәтінге байланысты 
та,псырмалардың ауызша және жазбаша түрлері ұсынылды. Жаңартылған 
білім беру жүйесі мазмұнындағы қазақ тілі пәніне пәндер арасындағы 
байланыс, интеграция функциясын атқарып, оқушылардың функционалдық 
сауаттылығын қалыптастыру қызметін атқару міндеті жүктелгендей. Бұл 
міндеттің үдесінен шығу оқу бағдарламасы мен оқулықтың дұрыс түзілуіне 
байланысты. Қоғамдағы сан салалы мәселелер қазақ тілі оқулығында 
біріктірілген. Оқулыққа ендірілген әр мәтін үлкен талғаммен таңдалып, түрлі 
критерийлі сүзгіден өтетіндігі белгілі. Кейде осы талғамның кемшін, сүзгінің 
жұқалау болып қалатындығы ішті қынжылтады. Қазақ тілі пәні оқулықтарына 
ендірілген лексикалық тақырыптарға берілген мәтіндер негізінде жасалатын 
жұмыстар оқылым, жазылым, тыңдалым, айтылым дағдыларын дамыту 
арқылы білім алушылардың бойында адамгершілік қасиеттерді, эстетикалық 
талғамды, ұлттық дара менталитеттік ерекшелікті, жаңашылдық пен 
ізденімпаздықты т.т. қалыптастырады. Мақалада қазақ тілі пәні оқулықтарына 
ендірілген мәтіндердің лексикалық, грамматикалық ерекшеліктеріне тоқталып, 

ол мәтіндердің білімдік, тәрбиелік, дамытушылық мақсаттары талданды. 
Әр сынып бойынша оқулыққа ендірілген мәтіндермен жұмыс түрлеріне 
шолу жасалды. Сонымен қатар, грамматикалық тақырыптардан лексикалық 
тақырыптардың маңыздырақ болу салдарына болжам жасалды. Бұл тұста 
оқыту қазақ тілінде жүргізілетін мектептерде қазақ тілін туған тіл ретінде 
оқыту принципін ұстану дұрыстығы тұжырымдалды.   

Түйін сөздер: орта мектеп, қазақ тілі пәні, оқулық, мәтін, дидактика

Аннотация. В статье проведен анализ учебников казахского языка основных
и общеобразовательных школ и обоснованы требования к учебнику. Были 
предложены устные и письменные формы заданий, связанные с работой с 
учебником и текстом. Поскольку на казахский язык в содержании обновленной 
системы образования возложена обязанность выполнять функции связи 
между предметами, интеграции, формирования функциональной грамотности 
учащихся, от правильного формирования учебной программы и учебников 
зависит результат выполнния этой задачи. Многоотраслевые проблемы в 
обществе объединены в учебнике казахского языка. Известно, что каждый 
текст, включенный в учебник, тщательно подбирается и фильтруется по разным 
критериям, однако иногда некоторые из критериев не соблюдаются. Виды работ 
на основе текстов на лексические темы, включенные в учебники казахского 
языка, через развитие навыков чтения, письма, аудирования, произношения 
формируют у обучающихся нравственные качества, эстетический вкус, 
национальную индивидуальную ментальную специфику, новаторство, 
любознательность и т.д. В статье авторы остановились на лексических и 
грамматических особенностях текстов, включенных в учебники казахского 

языка, проанализировали образовательные, воспитательные, развивающие 
цели этих текстов, провели обзор видов работы с текстами, встроенными 
в учебник для каждого класса. Кроме того, было высказано предположение 
о последствиях того, что лексические темы становятся более важными, чем 
грамматические. При этом была сформулирована правильность соблюдения 
принципа преподавания казахского языка как родного в школах с казахским 
языком обучения.   

Ключевые слова: средняя школа, казахский язык, учебник, текст, дидактика

Кіріспе
«Мектепке дейінгі тәрбие мен оқытудың, бастауыш, негізгі орта, 

жалпы орта, техникалық және кәсіптік, орта білімнен кейінгі білім берудің 
мемлекеттік жалпыға міндетті стандарттарына» сәйкес оқушы бойында 
қазақстандық патриотизм мен азаматтық жауапкершілік; құрмет; 
ынтымақтастық; еңбек пен шығармашылық; ашықтық; өмір бойы білім 
алу құндылықтары қалыптастырылылады. Осы құндылықтарды дарыту 
негізінде білім алушыларда Қазақстан мүдделеріне қызмет етуге дайындығы, 
Қазақстан Республикасының Конституциясы мен заңдарының нормаларын 
құрметтеу және сақтау, әлеуметтік жауапкершілік және шешім қабылдай алу, 
мемлекеттік тілді меңгеруге ынталану, Қазақстан халқының мәдениеті мен 
дәстүрлерін, әлемнің мәдениеттік алуан түрлілігін құрметтеу, рухани келісім 
және толеранттылық идеяларын қолдау, қоршаған ортаға және экологиялық 
тұрақтылықты сақтауға оң қарым-қатынас, шығармашылықпен және сын 
тұрғысынан ойлау, коммуникативтілік және ақпараттық-коммуникациялық 
құралдар мен технологияларды тиімді қолдана білу, өмір бойы білім алуға 
және өзін-өзі жетілдіруге талпыну сияқты қабілеттері дамуы тиіс. Сондай-ақ 
Негізгі және жалпы орта білім берудің негізгі міндеттері білім алушылардың 
рухани-адамгершілік қасиеттерін; ғылым негіздері бойынша базалық білім 
жүйесін; өздігінен білім алу және тұлғалық өзін-өзі дамыту дағдыларын; 
оқу, жобалау, зерттеушілік іс-әрекеттерін жүзеге асыру дағдыларын; сын 
тұрғысынан және шығармашылық ойлау дағдыларын; қауымда өзін-өзі іске 
асыру және өзара әрекет жасау дағдыларын қалыптастыру мен дамыту болып 
табылады (Стандарт, 2022). 

Стандарт талаптарына сәйкес жоғарыда аталған құндылықтарды бойына 
сіңіру мақсаты мен міндеттерінің жүзеге асуының ең негізгі құралы қазақ 
тілі мен әдебиеті пәндері, сондықтан осы пәндерге баса назар аударылуы 
заңдылық. Осы тұрғыдан келгенде қазақ тілінің оқу бағдарламасына енген 
әрбір тақырып пен соған сай енгізілген мәтіндерге қойылатын талап деңгейі 
өте жоғары. Сондықтан бұл тақырыптың өзектілігі сөзсіз.

Материалдар мен негізгі әдістер
Зерттеудің тиімділігін анықтау үшін бірнеше әдіс кешенді түрде 

қолданылды. Жұмыста оқулықтағы тапсырма мәтінінің функцияларын тану 
және жаттығуларда әдеби тіл нормаларын дұрыс көрсету үшін салыстырмалы 

әдістер, мәтінді талдау, контексттік талдау, жүйелеу, талдау әдістері қолданыл-
ды. Оқулықпен тиімді жұмыс жасау мүмкіндіктері сараланды.

Өткен ғасыр оқушыларына қойылатын талап мұқият тыңдап, бұлжытпай 
орындау болса, қазіргі таңда оқушының өз ойын еркін жеткізе алуы маңызды. 
Оқушыға сыни, терең әрі ауқымды ойлай алу, талантты, әуесқой, жылдам 
ойлау, ойын еркін жеткізе алу, еркін ойлай алу талаптары қойылады.

Бүгінде оқушылардың көпшілігі оқулықпен мұғалімнің көмегінсіз жұмыс 
істеуге қызығушылық танытпайтынын байқауға болады. Қазіргі уақытта 
оқулықпен жұмыс зерттеудің бір бағыты болып табылады. Оқушылардың 
мәтінді еркін оқып, түсінуіне бастауыш сыныптарда назардың жеткіліксіздігі, 
5-сыныптан бастап оқулықпен жүйелі жұмыс жасау дағдыларының болмауы 
сияқты себептер оқушылардың қызығушылығын төмендететіндігі белгілі.

Оқушылардың сабаққа қызығушылығын арттыру үшін оқулықпен жұмысты 
тиімді ұйымдастыру керек. Осы мақсатқа жету үшін бірнеше жұмыс түрлерін 
ұсынуға болады, атап айтқанда, мәтіннен мұғалімнің алдын ала қойған 
сұрақтарына жауап іздеу; оқушылардың мәтіндегі жекелеген оқиғаларға және 
кейіпкерлердің іс-әрекетіне қатысты көзқарастарын ортаға салу; сабақта 
талқыланған мәселелердің мәтін мазмұнына сәйкестігіне көз жеткізу үшін 
мәтіннің сол бөлімдерін тауып оқу; мәтіннен негізгі мәселені табу; мәтіннің 
идесын анықтап, өздеріне тақырып ұсындыру, мәтіннен мұғалім немесе 
оқушылар назардан тыс қалдырған ақпаратты тауып оқыту; мәтін бойынша 
сұрақтар дайындату; мәтінді оқу кезінде тезистер жазу тапсырмаларын 
орындатуға болады.

Егер оқулықпен жұмыс дұрыс ұйымдастырылса, оқушылардың білімі 
мен дағдыларын дамытумен қатар келесі нәтижелерге қол жеткізуге болады: 
әр түрлі сенсорлық қабілеттер дамиды; оқушылардың сабаққа деген 
қызығушылығын арттырады; мұғалімнің жұмысын жеңілдетеді, уақытты 
үнемдейді; оқушыларды талғампаздыққа тәрбиелейді; оқу процесінде берілген 
тапсырмаларды саналы түрде орындайды; шығармашылық ізденіске жетелейді.

Нәтижелері
Әр мұғалім болашақ үшін жұмыс істейді. Ол әр оқушыны болашақ жеке 

тұлға ретінде қарастырады және оған өмірден өз орнын табуға мүмкіндік 
береді.

Оқушының сыныпта және үйде жұмыс істейтін негізгі оқу құралы – бұл 
оқулық. Оқулықтар арқылы оқушы қоршаған айналасы туралы біле алады, 
табиғат пен қоғамның негізгі заңдарымен танысады және өзінің ойлау қабілетін 
дамытуға мүмкіндігі бар.

Кез-келген пән бойынша оқулықпен жұмыс істеудің ең басты мақсаты – 
материалды меңгеру, өмірде керегіне жарата алуы. 

Орта мектепке арналған Қазақ тілі пәнінің оқулықтары авторлары 
мәтіннің негізгі идеясын табуға және тіпті оны тұжырымдауға көмектеседі. 
Қорытындылар, ережелер қалың әріппен түрлі-түсті жазумен ерекшеленеді. 
Жиі негізгі идея «демек», «осылайша», «осылай», «сонымен» және т.б 

сөздерден кейін қалыптастырылады. Бұл оқырманның назарын негізгі идеяға, 
тұжырымдар мен қорытындыларға аудару үшін жасалады.

Мәтіндегі негізгі идеяны ажырата білуді үйренген соң, жоспар жасау керек. 
Жоспар жасау үшін мәтінді мағыналық бөліктерге бөліп, олардың ішіндегі 
басты нәрсені тауып, әрбір бөліктің қысқа тақырыптарын таңдау керек. 
Мұны істеу үшін әр бөлімді оқып болғаннан кейін «оқығанымды қалай атауға 
болады?», «мұнда не туралы айтылады?», т.б сұрақтар қою керек. Сұрақтарға 
жауаптар мәтіннің логикасына сәйкес келетін тәртіпте жазылуы керек. 
(Боранбаева, 2018)

Кітаппен (оқулықпен) жұмыс – кітап оқу сөздік әдісінің аса маңызды 
түрлерінің бірі. Бұл әдістің тиімділігі – оқушы өзіне қолайлы жағдайда, өз 
түсінігіне орай оқу материалын қалауынша қайталап игеруге мүмкіндік алады. 
Баспа көздерімен оқу жұмысын атқарудың бірнеше жолы бар:

- конспектілеу – оқылған ақпааттың қысқаша жазбасы не баяны. Конспектілеу 
түрлері – түгелдей көшіру, іріктеумен таңдап жазу, толық не қысқа конспект 
түзу. Оқушы конспектініүшінші тұлғаның атынан емес, өз атынан жасағаны 
жөн, осы жағдайда оның дербес ойлау қабілеті дамиды;

- тезистер түзу – негізгі идеяларды белгілі бірізділікпен қысқаша баяндау;
- реферат құрастыру – тақырып бойынша бірнеше  ақпарат көздеріне шолу 

беріп, олардың мазмұны мен формасына өз бағасын беру;
- мәтін жоспарын жасау – мәтінді бөлімдерге келтіріп, әрқайсысына атама 

беру; жоспар жай не күрделі болуы мүмкін;
- сілтемелер беру (цитирование) – мәтіннен өзгертілместен бөліп алынған 

көшірме. Сілтемеге байланысты қойылатын талаптар: әдептілік болуы, 
мағынаның өзгеріске түспеуі, сілтеме алынған еңбектің авторын, атамасын, 
баспа орыны мен атын, жария жылын, бетін дәл келтіру; (Бабаев, 2005)

Кітапқа кіріспе сөздерді оқу да пайдалы. Бұл әдетте оқу кезінде ескерілуі 
керек мәліметтерді қамтиды. Кіріспе сөздің мақсаты – оқырманға бүкіл кітаптың 
түпкі ойын көрсету. Кіріспеде кейде оқиғаға байланысты жазылғандығы, ол 
қандай материалдың негізінде құрылғандығы, оқырмандардың қандай тобына 
арналғандығы айтылады. (Боранбаева, 2018)

Жаңартылған оқыту мазмұнына сәйкес «қазақ тілі» пәні әлеуметтік өзара 
әрекеттесу үшін қажетті тыңдау, сөйлеу, оқу және жазу дағдыларын дамытады. 
Бұл дағдылар оқушының өмірде еркін қарым-қатынас жасауына мүмкіндік 
береді; басқалармен тіл табыса білу және өз көзқарастарын еркін білдіру; өз 
ойлары мен көзқарастарын жүйелі және анық білдіру; кез-келген ақпаратты 
тиімді пайдалану. Бұл білім алушыға қорытынды жасауға және жаңа идеялар 
ұсынуға мүмкіндік беретіні сөзсіз. Осы төрт дағдының ең маңыздысы – оқу  
дағдылары, өйткені оқудың тиімді тәсілін меңгерген және оқығанын талдай 
білген адам еркін сөйлей алады және сауатты жаза алады. 

Оқу дағдыларының негізінде білім алушылар мәтінді, оның мазмұны 
мен мақсатын, тілін түсінуге, мәтіннің негізгі идеясы мен құрылымын, стилі 
мен түрін анықтауға, оқылған мәтін негізінде сұрақтар құрастыруға, түрлі 



118

Bulletin the National academy of sciences of the Republic of Kazakhstan

мәліметтерден қосымша ақпаратты анықтауға және мәтіндерге салыстырмалы 
талдау жасауға үйренеді. 

Мәтіндерді түсініп оқуды және салыстырмалы талдауды жетілдіру тек 
оқумен ғана шектелмейді. Оны жетілдірудің жүйелі жолдары бар. «Оқылым 
білім алушылардың оқу сауаттылығын қалыптастырудың ажырамас бөлігі» 
болғандықтан, мәтінді талдамас бұрын оқудың тиімді үлгілерін анықтау 
қажет. Мәтіндерді салыстырмалы талдауда «Оқу» стратегиясының тиімділігін 
анықтау және қолдану мәтінді талдауға кететін уақытты үнемдеуге, нәтижеге 
қол жеткізуге және білім сапасын арттыруға көмектеседі. Оқу стратегияларын 
қолдану дағдыларын дамытып, оларды қазақ тіліндегі мәтіндерге салыстырмалы 
талдау жүргізу үшін талдасақ, білім сапасы жақсаратыны анық.

Оқу стратегиялары:
• Қарау: мәтіннің тақырыбын, бөлім тақырыптарын қарап шығу;
• Болжалды: мәтіннің құрылымдық бөліктерін бөлек оқып, әрі қарай не 

болатынын болжау;
• Шолу: мәтіннің мазмұны мен құрылымына жылдам шолу;
• Ғылыми оқу: оқудың қиын түрі. Зерттеу жұмыстары оқушының 

зейінін және оқуын талап етеді. Зерттеудің ерекшелігі – оқылған мәтіннің 
метафорасын зерттеу, автордың көзқарасын, мәтінде көтерілген мәселені, факт 
пен көзқарасты зерттеу;

• Толығырақ оқыңыз: әр сөздің мағынасын түсіну үшін мәтінді сөзбе-сөз 
оқыңыз. Мысалы, біз келісімшарттағы шарттарды немесе нұсқауларды түсіну 
үшін сөзбе-сөз оқимыз;

• Түсіну стратегиясы: мәтіннің мазмұнын, автордың ниетін, мәтінді жазудың 
мақсатын түсіну үшін оқуды түсіну;

• Аналитикалық оқу стратегиясының стилі мен жанрына және ол кімге 
жазылғанына талдау жасаңыз;

• Оқу стратегияларын сызу немесе астын сызу арқылы мәтіннің тілін, автор 
мен оқырманның қарым-қатынасын анықтау;

• Автордың мәтіні кімге арналғанын түсініп, түсініктеме оқу стратегиясын 
қолдана отырып, мәтіннің мақсатын түсіну;

• Рөлдік ойын стратегияларын қолдана отырып, мәтінді саралау.
Ахмет Байтұрсынов ана тілін оқытудың келесі тиімді әдістері мен 

принциптерін ұсынды:
1. оқушыларға арналған материалдар өте айқын болуы керек;
2. мәтіндік, көрнекілік, иллюстрациялық материалдар таныс және қазақ 

баласының тұжырымдамасына жақын болуы керек;
3. мақал-мәтелдер, мысалдар, өлеңдер, қызықты әңгімелер тіл үйренуде 

маңызды рөл атқаруы керек. Тілді оқытуда грамматика мен риторикаға назар 
аударған жөн.

Қазақ тілі пәні – оқыту тіліндегі ең маңызды мектеп пәндерінің бірі, бәрінің 
ортақ өзегі мен мәні. Сонымен қатар, қазақ тілі пәні оқушыларға қажетті 
білім алуға, ауызша және жазбаша дағдыларды дамытуға, көркем бейнелеу 

арқылы әлемді қабылдауға мүмкіндік беретін кең танымдық, тәрбиелік және 
дамытушылық мүмкіндіктерге ие. Бұл мүмкіндіктерге қол жеткізуде оқулыққа 
ендірілген әр мәтіннің көтеретін жүгі ауыр. Дидактикалық, әдіснамалық 
тұрғыдан алғанда, бүгінгі зерттеулерге сүйене отырып, оның қызметтері 
әр түрлі: а) білімді беру; ә) оқушыларға әр түрлі дағдыларды үйрету, алған 
білімдерін өмірдің кәдесыйы ретінде пайдалануға үйрету; ә) белгілі бір пәнді 
оқуға деген ынта, қызығушылық; в) оқушыларға әртүрлі хабарламаларды 
өздігінен пайдалануға мүмкіндік беру.

Оқулық – бұл ғылыми жұмыстың ерекше түрі. Ол ғылыми идеялар мен 
ұғымдардың дидактикалық ұғымдармен тоғысуынан туындайды. Егер 
пәннің, оның ішінде оқулықтың мазмұны тек ғылым заңдылықтарына, оның 
негізінде жатқан логикаға негізделген болса, онда жақсы оқулық жасалмайды. 
Сондықтан педагогикалық мәселені ескермей, оның жетістіктеріне сүйенбей 
оқулық жасау мүмкін емес. Әрине, бұл ғылым заңдары, оның логикасы мен 
жүйесі ескерілмейді дегенді білдірмейді. Қазіргі оқулықтарға қойылатын талап 
та күрделі. Қазіргі жаңа мектептегі оқулықтар негізгі идеялық, дидактикалық, 
эстетикалық, психологиялық, логикалық, лингвистикалық, әдістемелік, 
полиграфиялық және экономикалық талаптарға сай болуы керек. Сондықтан 
біз оқулықты күрделі құрылым, біртұтас құрылым, жүйе деп атаймыз.

Жаңартылған білім беру бағдарламасы бойынша оқулықтарға өзгерістер 
еңгізілген. Мәтін талдау бойынша оқылым айдары бар. Оқылым – жазбаша 
сөздерді түсіну арқылы ұғынуға бағытталған тілдік іс-әрекет. Оқылым  
процесінде оқушылар ұсынылған тақырып негізінде ақпарат беретін және 
мәтіннің жанры мен негізгі проблемасын анықтайтын мәтіндермен танысады. 
Барлық сабақтың басты мақсаты - оқушыларды оқуға үйрету. Себебі қалған 
сабақ тапсырмаларының көпшілігі осы оқу мәтініне негізделген. Оқылымның  
мақсаты – мәтіндегі негізгі және қосымша ақпараттарды әр түрлі деңгейде 
қабылдау және түсіну, тілдің айтылу ережелеріне сәйкес оқи білу. Нақты 
оқылымда қабылдау мен түсіну бір уақытта пайда болады, және олар өзара 
тығыз байланысты болғанымен, бұл процесті қамтамасыз ететін дағдылар мен 
дағдылар шартты түрде 2 топқа бөлінеді:

1. Оқу техникасына байланысты ол мәтінді дыбыстық өңдеуді қамтамасыз 
етеді, көрінетін белгілердің белгілерін семантикалық бірліктермен ауыстыру 
немесе қабылданған графикалық белгілерді олардың мағыналарымен 
салыстыру;

2. Алынған ақпаратты семантикалық өңдеу - әр түрлі деңгейдегі тілдік 
бірліктердің мағыналары және сәйкес мәтіннің мазмұны, автордың көзқарасы 
және т.с.с арасында байланыс орнату үшін (мұндай дағдылар мәтінді түсінуге 
мүмкіндік береді) толыққанды лингвистикалық түсіндірме)

7-сынып оқулығындағы «Сүйіспеншілік пен достық» (Ермекова, 2017) 
тарауында оқушылар өздері үшін баға жетпес, жанын түсінетін, олардың 
құпиялары, қайғылары, қуаныштары мен қайғы-қасіреттерін бөлісетін 
құрбыны құрметтеуге және оны құрметтеуге тырысады. Бұл жұмыс арқылы 

оқушылар ойын арқылы адал достық белгілерін көрсетіп, сыныптастарына 
деген құрмет сезімдерін қалыптастырады. Олар қажет болған жағдайда көмек 
қолын созуды, сөзі мен ісінде мейірімділікті үйренеді. Махаббат - тіректер 
тірегі деген тақырыпта оқушылар туған жерге, табиғатқа деген сүйіспеншілік, 
сыртқы және ішкі адам сезімдерінің әсемдігі туралы өлеңдер оқи отырып, 
өздері туралы ойланады. Олар өз ойларын ортаға салу арқылы пікір алмасады. 
Осындай жұмыс арқылы оқушыларға адам өміріндегі ең қымбат нәрсе - 
сүйіспеншілік пен бауырмалдықты үйретуге болады.

Ұлттық ойлау, сана, мәдениет ұлттық тәрбиенің негіздеріне сәйкес 
қалыптасуы керек. Ұлттық дамудың ерекшеліктерін ескермеу, әдет-
ғұрыптарды білмеу әр адамның адамгершілік қасиеттерінің жойылуына, 
олардың азғындауына әкеліп соқтыруы мүмкін. Халықтық педагогика -  
оқушыларға білім беру мен оқытуда ұлт мектептерінің негізгі құралы болуы 
керек. Ғасырлар бойы қалыптасқан ұлттық тәрбиені жас ұрпақтың бойына 
біртіндеп сіңірудің ерекше тәсілдері мен әдістері болады. Мысалы, мақал-
мәтелдер, жұмбақтар, эпостар, ертегілерді оқыту жас ұрпақ бойына елі үшін 
ерлік жасауға құштарлық, достыққа адалдық, махаббатқа беріктік сынды 
адамгершілік қасиеттерін сіңіруге жол ашады. 

Сол сияқты 9 сынып  «Арман-ПВ» баспасы, 2019 оқулығында I бөлім 
«Мәңгілік Ел – Мұратым» деп аталады. Бөлім бойынша берілетін мәтіндердің 
жалпы тақырыбы «Мәңгілік ел» Н.Назарбаевтың қанатты сөздері, тұңғыш 
президенттің жолдауы, екінші ұстаз әл-Фараби ғұламаның еңбектері туралы 
ақпараттар, үзінділер, Тәуелсіздік туралы мәтіндер оқушылардың танымдық 
қабілетін арттырып, патриоттық сезімдерін оятады.

Жалпы оқулықта мәтіналды сұрақтар болады, екінші мәтінді оқу кезіндегі 
және үшінші мәтін оқып болғаннан кейін қойылатын сұрақтар болады. Бұл үш 
кезеңнен тұратын сұрақтар оқушылардың мәтінді толығымен қабылдап оны 
түсінуіне жағдай жасайды.

Оқулық бойынша оқылым айдарында мәтін беріледі және онда мәтінге 
қатысты сұрақтар болады. Бұл айдар мәтінді оқу кезінде қойылады. Мысалы: 
Мәтіннің жанрлық ерекшелегін тап, мәтін ішінде көтерілген мәселелерге назар 
аудар, мәтін бойынша  маңызды факторларды анықта, мәтіннің қай стильде 
жазылғанына назар аудар, деген сияқты мәтінді оқу кезінде қойылатын сұрақтар, 
оқушыға мәтін бойынша назарын неге аудару керек екендігін көрсетеді.

І бөлім ішіндегі әр тақырып бойынша мәтін беріледі, мәтін соңында 
оқушылардың ойлау қабілетіне байланысты сұрақ беріледі. Мысалы: 
«тәуелсіздікке қол жеткізгеннен гөрі оны ұстап тұру әлдеқайда қиын» дегенді 
қалай түсінесіңдер?» көрсетілген жеті құндылықтың қайсысын жедел дамытар 
едіңдер? Неге?», «Мәңгілік Ел» идеясының өміршеңдігінің сыры неде деп 
ойлайсыңдар? Ойларыңды дәлелдеңдер», « Мәңгілік Ел атану үшін мәтінде 
көрсетілген факторлар жеткілікті ме? Тағы қандай ой қосар едіңдер?», « Мәңгілік 
Ел идеясының тарихи негіздері қай шығармадан бастау алады?»(Ермекова, 
2019.) деген сынды сұрақтар оқушылардың ойлау қабілетін дамытып, кез-

келген сұраққа сауатты жауап беруге тәрбиелейді. Бұл сұрақтар арқылы 
оқушылардың тек ойлау қабілеті ғана дамымай, мәтінді толық қабылдауға, 
талдауға, түсінуге әсер етеді. Сұрақтардың барлығы ойтүрткі айдарында 
қойылады, және бұл мәтінді оқып болғаннан кейінгі кезеңде беріледі.

Оқулықта мәтін оқу кезеңдерінде қойылатын сұрақтардан басқа ереже айдары 
бар, ол жерде тіл нормалары бойынша анықтамалар мен ережелер де беріледі. 
Бұл ереже айдары оқушылардың сауатты жазуға және тіл нормаларын үйретеді. 
9 сынып оқулығы бойынша оқушылар, стилистика, синтаксис, пунктуация 
ережелерін өтеді. І бөлім стилистикаға арналған, онда орфографиялық норма, 
морфологиялық принцип, фонетикалық принцип, дәстүрлі принцип, стиль, 
сөйлеу стилі, кітаби жазба стиль, публицистикалық стиль, ресми іскерлік 
стиль, көркем әдебиет стилі сынды ережелерді қамту арқылы оқушылардың 
тілдік нормалары мен тілдік дағдыларын қалыптастырады. Оқушылар сауатты 
жазуды, түрлі жағдайда жазылатын құжаттардың жалпы ережелерін үйренеді. 
Құжаттарды сауатты толтыруды, мәтіннің қай стильде жазылғанын білетін 
болады.

Енді оқулық аясында берілген мәтінге тоқталсақ. 9 сыныптың қазақ тілі 
оқулығы жалпы 9 бөлімнен тұрады, әр бөлімде әр түрлі тақырыптар қамтылады. 
Олар: I бөлім. «Мәңгілік Ел – мұратым»  II бөлім. «Жаһандану мәселелері» 
III бөлім. «Тәуелсіздік жылдарындағы Қазақстан» IV бөлім. «Адам құқығы 
мен бостандығы»  V бөлім. «Отбасы және демографиялық өзгеріс» VI бөлім 
«Биотехнология және гендік инженерия» VII бөлім. «Бұқаралық ақпарат 
құралдары» VIII бөлім. «Әлемдегі қақтығыстар және бейбітшілік» XI бөлім. 
«Табиғи ресурстарды тиімді пайдалану». Әр бөлімде тақырыпқа сай танымдық, 
тәрбиелілік мәтіндер беріледі.

Қазақ тілі сабағы әдебиет сабағымен тығыз байланыста өткізілуі керек. 
Ұлттық ерекшелігімізді, өмір тарихымызды, дәстүрлерімізді, мәдениетімізді 
және т.б. дәріптейтін әдеби және фольклорлық туындылардан үзінділер беру 
нағыз қазақстандық патриот тұлғаны қалыптастыруға көмектесер еді. Әдеби 
шығармалардан алынған үзінділер оқушылардың өткенді жадына тоқытып 
қана қоймай, өздері білетін ақпарат арқылы қазақ тілінің барлық мүмкіндіктерін 
емін-еркін қолдана алу мүмкіндігін молайта түсері анық. 

Қазіргі қазақ тілі оқулықтарының бір әттеген-айы нақтылық, жүйелілік, 
бірізділік, жеңілден ауырға сынды қарапайым дидактикалық принциптердің 
сақталмауы болып отыр. Оқулық мазмұнынан білім алушы грамматикалық 
тақырыпты таба алмайды, сол себепті оқулықтың ең қарапайым міндеті – білім 
беру қызметін толыққанды атқара алмай тұр. Мысалы 5-сыныпқа арналған 
Т.Ермекова т.б. авторлығындағы оқулықтың соңғы бетіндегі мазмұнына назар 
аударсақ, қай пәннің оқулығын ұстағанымызды бірден түсіне қою қиын. 
Ондағы тақырыптарға тоқталсақ: Киім, сән, талғам. Отбасылық дәстүрлер мен 
меркелер. Жануарлар әлемі мен өсімдіктер дүниесі. Бос уақыт және хобби. 
Қиял әлемі... (Ермекова, 2017). Туған тілді де шет тілі ретінде оқыту принципі 
дұрыс болмай тұрғанын түсінгенімізше тым кеш болмаса игі еді. Осы тұста 

оқулық мазмұнына грамматикалық тақырыптарды да міндетті түрде қосу 
керектігін жеткізгіміз келеді.

Осы турасында Қазақстан-Британ техникалық универ си тетінің профессоры, 
педагогика ғылым дарының докторы Жанат Дәулетбекованың пікірін алға 
тартсақ: «...жалпы білім беретін орта мектептің негізгі сатысында, яғни 
5-9-сыныптарда оқытылатын әрбір пән өзіне нысан етіп алатын ғылым саласы 
бойынша оқушыға белгілі бір дүниетанымдық мәні бар теориялық білім беруі 
тиіс және де соған сай өмірлік дағдыларын қа лыптастыруы қажет. Мысалы, 
биология пәні өсімдіктер әлемі туралы түсінік бе ріп, оқушының экологиялық 
мәдениетін қалып тастыратын болса, математикадағы сандық ұғымдар жүйесі 
жайлы білім баланың есептеу мәдениетін дамытады. Сол сияқты қазақ тілі 
пәні де ана тіліміздегі ғасырлар бойы қалыптасқан сөйлеу амалдары мен 
заңдылықтарын таныта келе, жас ұрпақтың тіл туралы лингвистикалық 
дүниетанымын қалыптастырып, сауатты сөйлеу дағдыларын жетілдіруі тиіс. 
Жаңартылған оқу бағдарламасында осы ең басты мақсат пен міндет назардан 
тыс қалған. Бұл бағдарламада білім мен ғы лымның интеграциясы мүлде еске-
рілмеген, оның орнын тақырыптық ин теграция алмастырған. Қазақ тілі пәнінің 
мазмұнын «Қиял әлемі», «Сән мен талғам», «Аспан денелері», «Көлік түрлері» 
деген сияқты жүйесіз лексикалық тақырыптар құрайды. Бағдарламада тілге 
қатысты теориялық материалдар сол тақырыптарға жапсырма ретінде «тілдік 
бағдар» деген бөлікте ғана, оның өзінде де жү йесіз, шашыраңқы түрде берілген. 
Анық тап айтқанда, бұл бағдарлама Ахмет Байтұрсынұлы айтқандай, «нәр сенің 
атын алған да, затын ал маған». Сондықтан мұндай жалаң ақ паратқа құрылған 
қазақ тілі пәні өз міндетін атқара алмайды, сауатты ұр пақ қалыптастыруға 
да қызмет ете алмайды деген сөз. Бұл жерде сауатты ұғымы тек жазу, я оқу 
сауаттылығы де генді ғана қам тымайды, ең алдымен, қазіргі өзгермелі қоғамда 
өмір сүруге бейімділік дегенді білдіреді.

«Қазақ тілі» пәнінің жаңартылған оқу бағдарламасында оқыту мақсаты, 
білім мазмұны, оқыту формалары мен оқыту әдіс-тәсілдері, оқыту нәтижелері 
сияқты әлемдік әдістеме ғылымында берік орныққан пәнді оқыту канондары 
шатастырылған. Олардың ішкі жүйесі бұзылып, өзара байланыстары 
сетінеген. Бағдарламада «Білім мазмұны» деп оқушының тыңдалым, айтылым, 
оқылым, жазылым әрекеттеріне қойы латын талаптар берілген. Олар маз мұнды 
құрамайды, оқушының пән арқы лы игеретін практикалық тұрғыдағы нәти-
желері болып саналады. Әдістемелік канондар жүйесіндегі заман қалай өзгерсе 
де өзгермейтін, қоғам қалай дамыса да тұрақтылығын жоғалтпайтын бірден-
бір тірек, негізгі ұйытқы – білім мазмұны. Қал ғаны уақыт талабына сай үнемі 
дамып, же тіліп, өзгеріп отырады да, білім мазмұнын қо ғам дық-әлеуметтік 
сұра нымға сай игертуге қызмет етуі тиіс. Себебі мазмұн жоқ жерде білім де, 
білік те жоқ. Ал қазақ тілінің білім маз мұнында сөйлеуге үйрететін, тіл туралы 
білім тұруы керек еді. Бағдарлама авторлары бұл мәселеге мән бермеген» 
(Серікқызы, 2020).

Осы тұста Бижомарт Қапалбек «Қалай оқытудан бұ рын, нені оқытуды 

шешіп ала йық» атты мақаласында  жаңартылған бағ дарлама авторлары білім 
беруде нені оқыту, білім мазмұнын  жаңарту мен қалай оқытуды, әдістемені 
жаңартудың аражі гін аша алмағандығы туралы айта келіп, «...базалық білімді 
жүйе сіз, ретсіз, жұлым˗жұлым етіп ұсынуға, жаңартылған бағ  дар ламаны 
жасаушыларға кім  рұқсат берді екен?» деп қазіргі таңдағы өте өзекті мәселені 
көтеріп отыр (Рахымбек, 2018), (Омарова, 2014).

Талқылау
Қ.Қадашева «тілдерді оқыту әдістемесінің тілді оқытудың ұтымды жолдары 

мен түрлі әдістерін, тәсілдер мен амалдарын сабақта пайдалана отырып, 
ауызекі сөйлеуге, сауатты жазуға, өз ойын жеткізе білуге, қарым қатынасқа түсе 
алатындай дағды мен біліктілігін қалыптастыратын педагогикалық ғылым» 
екендігін айтады (Қадашева, 2005).

Жалпы білім беретін мектептердің қазақ тілі сабақтарында танымдық 
мәтінді зерттеу танысу мақсатында жүзеге асырылады, онда ойлау «дәні» 
негізгі идеясы анықталады. Мәтіннің негізгі идеясы неде? Қай идея мәтіннің 
тұтастығын сақтайды? Мұғалім мұндай тақырып бойынша танымдық 
мәтіндермен жұмысты ұйымдастырмас бұрын идеялық-тәрбиелік мәнін 
анықтауы, әдістемелік жүйені ұйымдастырудың мүмкіндіктерін анықтауы, 
мәтіннің мазмұны мен құрылымы оқушыларға түсінікті болуын қадағалауы, 
мәтіннің қазіргі қазақ әдеби тілінің нормаларына сәйкес келетіндігін анықтауы 
керек. Сонымен қатар мәтіндегі оқиғаға, идеяға білім алушының өз көзқарасын, 
позициясын білдіре алуы да маңызды. Мақсат білім алушының түсініп қана 
қоймай, өзінің ой елегінен өткізіп, мәтіндегі жағдаймен өмірде ұшырасқанда 
өзі қандай әрекеттер жасайтындығын, өзі қандай таңдау жасайтындығын 
білдіре алуы да маңызды, бұл функционалдық сауаттылық талабына да жауап 
бере алатындай мүмкіндік. Осы тұрғысында профессор Ж. Дәулетбекова  
«тапсырмалар қиын, ауыр» деген мұғалімдердің жаңа технологияны дұрыс 
түсінбегендіктерін, олардың жаңа технологиялардың өзіндік ерекшеліктерін 
нақты түсінбегендіктен, өкінішке орай кей мектептерде үстірт қолданылып 
жатқанын айта келе «қазақ тілін оқытуда мәтінмен жұмыс жүргізудің барлық 
бағыты бүгінгі таңдағы әлемнің озық елдері ұстанып отырған білім жүйесінің 
жаңа моделі нәтижеге бағдарлай отырып білім берудің негізгі шарттарымен 
үндеседі.» - деп  түйіндейді (Дәулетбекова, 2004).

"Мәтінді таңдау критерийлерін оқушының жеке басының интеллектуалды 
және адамгершілік қасиеттерін тәрбиелеу құралдарының бірі ретінде анықтау 
маңызды дидактикалық мәселе болып табылады"(Храмова, 1982). Пәнге деген 
қызығушылықты арттыру, ғылыми, сабақтастық принциптерін жүзеге асыру, 
оқудың өмірмен байланысы, оқушылардың жеке ерекшеліктерін ескеру, оқу 
материалын игеру көбінесе оның практикалық іске асырылуының дұрыстығына 
байланысты (Киселева, 2022).

Қорытынды
Мәтіндерді таңдау критерийлерін таңдауға сауатты көзқарас мұғалімге 

тиімді жұмыс жасауға мүмкіндік береді. Қазақ тілі сабақтарындағы мәтіндермен 

жұмыс мәтіндерде болатын семантикалық ақпаратты таңдаудан басталуы 
керек. Мазмұн тұрғысынан, менің ойымша, тіл туралы, сөз туралы, сөзге 
ұқыпты қарау қажеттілігі туралы, сөз өнерін жасау процесінің ерекшеліктері 
туралы, көркем шығарманы шығармашылық қызмет ретінде қабылдау туралы 
мәтіндерді талдау өте маңызды. Қазіргі оқушыны тәрбиелеуде, дамытуда 
тұлғаның рухани-адамгершілік дамуына бағытталған мәтіндер ерекше рөл 
атқарады: есте сақтау мәдениеті, өткенге, бүгінге және болашаққа деген 
көзқарас, ұлттық дәстүрлер, экология мәселелері және т.б. сонымен бірге 
мұғалімнің назарын мәтіннің эмоционалды дыбысы, автор жеткізетін көңіл-
күй талап етеді. 

Таңдалған мәтіндерде ұсынылған сөйлеу мәнерлерінің үлгілері де маңызды. 
Сөйлеу мәнерлерін оқытудың мазмұны оқушылардың ауызша және жазбаша 
сөйлеуінің қалыптасуы мен дамуына үлкен әсер етеді. Стилистикалық 
құралдармен жұмыс мәтінді талдау кезінде автордың ниетін жақсы түсінуге 
көмектеседі. 

Сабақта берілген мәтін үлгілі сөйлеу туындысы болуы керек, тілдік 
материалды игеруге жақсы ықпал етуі керек. Ол зерттелетін тілдік 
құбылыстармен қаныққан, олардың жұмысының жарқын көрінісі болуы керек.

Мәтінді таңдау кезінде оны сөйлеу әрекетінің әртүрлі түрлерін өзара 
байланысты оқыту үшін, яғни оқытудағы кешенді тәсіл мәселелерін шешу 
үшін қолдану мүмкіндігін ескеру қажет. Бұл тәсіл оқушылардың әртүрлі 
дағдылары мен дағдыларын бір уақытта дамытуды қамтиды: орфографиялық, 
пунктуациялық, стилистикалық, орфоэпиялық және т. б.

Сонымен қатар, осылайша таңдалған материал оқушылардың жан-жақты 
үйлесімді дамуына ықпал етеді (моральдық, эстетикалық және басқалар).

Мәтіндер мен тапсырмаларды мақсатты таңдау, әр сабақты ойластырылған 
жұмыс жүйесіне қосу – бұл оқушылардың интеллектуалды дамуын қамтамасыз 
ететін, ақыл – ой белсенділігін жетілдіруге, дамытуға негізделген дамушы 
сөйлеу ортасын құратын жағдайлар.

